
 
 
 
 
 

ᑭᒃᑯᑐᐃᓐᓇᓄᑦ ᑐᓴᒐᒃᓴᖅ 

ᐊᐅᔭᐅᓂᐊᖅᑐᖅ ᐅᒥᐊᖅᑐᖅᐸᒃᑐᑦ ᐅᔾᔨᖅᓱᑦᑎᐊᖃᑦᑕᕐᓂᐊᖅᐳᑦ 

 

ᐱᒋᐊᕐᕕᖓ: ᔪᓚᐃ 10, 2015  

ᐃᓱᓕᕝᕕᖓ: ᓯᑎᐱᕆ 30, 2015 

ᓄᓇᕘᓕᒫᒥ                60 ᑎᑦᑕᑯᓗᐃᑦ 

 

ᐊᐅᔭᒃᑯᑦ ᐅᒥᐊᖅᑐᑲᑕᓕᖃᑦᑕᕐᒪᑕ ᐃᖃᓪᓕᐊᑲᑕᓕᖅᐸᒃᖢᑎᒡᓗ. ᓄᓇᕗᒻᒥᐅᑦ ᐃᖃᐃᓯᔭᐅᕗᑦ ᐅᑯᓂᖓ 

ᒪᓕᖃᑦᑕᖁᔭᐅᓪᓗᑎᒃ ᐅᒥᐊᖅᑐᓕᕌᖓᒥᒃ ᐅᔾᔨᖅᓱᑦᑎᐊᕈᑎᒃᓴᓂᒃ:  

 

 ᐅᔾᔨᖅᓱᑦᑎᐊᖃᑦᑕᕐᓗᑎᒃ ᐊᕙᑎᖕᓃᑦᑐᓂᓪᓗ ᖃᐅᔨᓴᑦᑎᐊᖅᐸᒡᓗᑎᒃ ᓯᑰᓪᓗ ᖃᓄᐃᓕᖓᓂᖓ ᖃᐅᔨᓴᖃᓯᐅᑎᕙᒡᓗᒍ 

– ᐊᓯᔾᔨᑳᓪᓚᒍᓐᓇᕐᒪᑦ, ᐅᐸᓗᖓᐃᔭᖅᓯᒪᖃᑦᑕᕆᑦ.  

 ᐅᒥᐊᑦ ᖃᐅᔨᓴᖅᐸᒡᓗᒍ – ᓱᓇᒃᑯᑖᑎᑦ ᐊᔪᙱᑦᑎᐊᕐᒪᖔᑕ ᖃᐅᔨᓴᖅᐸᒡᓗᒋᑦ ᐊᐅᓪᓚᕐᓂᐊᓵᕐᓂᓐᓂᒃ.  

 ᓯᓚ ᖃᐅᔨᓴᖅᐸᒡᓗᒍ – ᑕᕆᐅᕐᒥ ᓯᓚᓐᓂᐊᕈᑎᑦ ᖃᐅᔨᒋᐊᖅᐸᒡᓗᒋᑦ ᐅᐸᖕᓂᐊᖅᑕᕕᑦ ᓯᓚᖓ ᖃᓄᐃᒻᒪᖔᑦ 

ᖃᐅᔨᓇᓱᒡᓗᒍ.  

 ᐅᒥᐊᖅᑐᕐᓂᐊᓕᕈᕕᑦ ᐸᕐᓇᐅᑎᓕᐅᕐᓗᑎᑦ – ᐊᐅᓪᓚᕐᓂᐊᓕᕈᕕᑦ ᑭᓇᑐᐃᓐᓇᕐᒧᑦ ᐅᖃᑦᑎᐊᕐᓗᑎᑦ, ᖃᖓᒃᑯᓪᓗ 

ᐅᑎᕐᕕᒃᓴᖃᕋᔭᕐᒪᖔᖅᐱᑦ ᐊᒻᒪ ᐊᐅᓪᓚᖃᑎᒋᓂᐊᖅᑕᕕᑦ ᐊᑎᖏᑦ ᐅᖃᐅᓯᕆᖕᒥᓗᒋᑦ. 

 ᐊᐅᓪᓚᕈᑎᕈᔪᖕᓂᒃ ᓇᒃᓴᒃᑲᓐᓂᖅᐸᒡᓗᑎᑦ – ᐅᖅᓱᒡᒋᑦᑎᐊᕐᓗᑎᑦ ᑕᖁᐊᖃᑦᑎᐊᕐᓗᑎᓪᓗ ᐊᒻᒪ ᐅᒥᐊᖅᑐᖃᑎᒋᔭᕐᓄᑦ 

ᓈᒻᒪᒃᑐᓂᒃ ᐃᒪᒡᒋᕐᓗᑎᑦ ᓯᓚᓗᓯᑳᓪᓚᒃᐸᑦ ᐊᑐᕋᔭᖅᑕᔅᓯᓐᓂᒃ. 

 ᐅᒥᐊᖅᑐᖅᑐᖅᓯᐅᑎᓂᒃ ᐳᒃᑕᓛᕈᑎᓂᒃ ᐊᑐᖃᑦᑕᕐᓗᓯ – ᓇᒃᓴᖅᐸᒡᓗᑎᑦ ᑲᓇᑕᒥ-ᐊᖏᖅᑕᐅᓯᒪᔪᓂᒃ 

ᐅᒥᐅᖅᑐᖅᑐᖅᓯᐅᑎᓂᒃ ᔭᐃᑲᖕᓂᒃ ᐳᒃᑕᓛᕈᑎᓂᒃ ᐅᕝᕙᓘᓐᓃᑦ ᓇᖕᒥᓂᖅ ᐳᒃᑕᓛᕈᑎᒥᓂᒃ ᐊᑐᕐᓗᑎᒃ ᐃᑭᒪᔪᓕᒫᑦ. 

ᖃᖓᓕᒫᑦᑎᐊᖅ ᐅᒥᐊᖅᑐᖅᑎᓪᓗᒋᑦ ᐊᑐᖅᑕᐅᖃᑦᑕᕆᐊᓖᑦ, ᐱᓗᐊᖅᑐᒥᑦ ᐅᒥᐊᑭᓐᓂᖅᓴᓄᑦ.  

 ᐊᑦᑕᕐᓇᖅᑕᐃᓕᒪᔾᔪᑎᓂᒃ ᐱᖁᑎᒋᖅᐸᒡᓗᑎᒃ – ᐅᑯᐊ ᐃᖏᕐᕋᔪᓕᕆᔨᒃᑯᓐᓂ ᑲᓇᑕᒥ ᓇᒃᓴᖅᑕᐅᖁᔭᐅᕙᒃᑐᓕᒫᑦ 

ᓇᒃᓴᖅᐸᒡᓗᒋᑦ: 

 ᐳᒃᑕᓛᓲᑦ ᐃᒫᖅᑐᒧᑦ ᐃᒋᑦᑕᕆᐊᓖᑦ ᐊᒻᒪ ᐊᒃᖢᓇᐅᔭᑯᑖᒃ 

 ᐃᑭᑦᑕᖅᑐᒥᑦ ᐃᒫᒍᑦ ᐊᑐᕈᓐᓇᖅᑐᒥᒃ 

 ᖃᓪᓗᒃᑯᑎᒥᒃ ᐅᕝᕙᓘᓐᓃᑦ ᒥᓪᓗᐊᕈᑎᒥᒃ 

 ᑐᐊᕕᕐᓇᖅᑐᖅᓯᐅᑎᑦ ᖃᖓᑦᑕᖅᑎᑕᐅᓲᑦ ᐊᒻᒪ ᓂᓪᓕᐊᓲᓂᒃ ᓲᕐᓗ ᐅᕕᙱᐊᕋᐅᑎᒥᒃ (ᖁᖁᐊᓲᒥᒃ) 

 ᖃᑦᑎᕈᑎᒥᒃ 

 ᐅᖃᓘᑎᕋᓛᒥᒃ ᐊᒻᒪ ᐅᒥᐊᖅᑐᖅᑐᓄᑦ ᑐᐊᕕᕐᓇᖅᑐᖅᓯᐅᑎᒥᒃ ᓇᓂᓯᔾᔪᑎᒥᒃ. ᐅᕙᓃᑉᐳᖔᕈᑎᒥᒃ 

ᐊᑐᖅᑐᐊᕈᓐᓇᖅᐳᑎᑦ ᐅᕝᕙᓘᓐᓃᑦ ᐅᖃᓘᑎᕋᓛᒥᒃ ᐸᓖᓯᒃᑯᓐᓂ, ᕼᐋᒻᓚᑦᑯᓐᓂ 

ᐊᖑᓇᓱᒃᑐᓕᕆᔨᒃᑯᓐᓂᓪᓘᓐᓃᑦ ᐊᑐᖅᑐᐊᕐᓗᑎᑦ. 

 

ᐱᕙᒌᔭᖅᓯᒪᖃᑦᑕᕈᕕᑦ ᖃᓄᐃᙱᒃᑲᓐᓂᕈᓐᓇᖅᐳᑎᑦ. ᐊᐅᔭᖅ ᐅᒥᐊᖅᑐᓕᕈᕕᑦ ᐅᔾᔨᖅᓱᑦᑎᐊᕐᓂᕐᒥᑦ ᐊᑐᕋᓱᖕᓂᐊᖅᐳᑎᑦ. 

ᐱᕙᓪᓕᐊᔪᓂᑦ ᖃᐅᔨᒋᐊᕐᕕᒃᓴᖅ: 

ᕼᐃᓚᕆ ᑲᐃᓯ 

ᑐᓴᐅᒪᔪᓕᕆᔨ 

ᓄᓇᓕᓐᓂ ᒐᕙᒪᒃᑯᓐᓂᓪᓗ ᐱᔨᑦᓯᕋᖅᑎᒃᑯᓐᓂ 

